      TRABALLO TITORÍA

PROGRAMACIÓN Febreiro 2008 
1ª semana: Niger-Sahel . Entre tod@s podemos axudar: Carreira solidaria.

Obxectivos:

· Favorecer o repecto polas diferentes realidades, dando a coñecer a existencia doutros países e contextos.

· Inducir á reflexión, opinión e expresión grupal.
· Comprender a necesidade do apoio conxunto para mellorar a realidade mundial.
Propostas de traballo:

Rematar o traballo de confección de murais iniciado a semana anterior. Visualizar as dúas últimas diapositivas da presentación de Power Point e reflexionar sobre como as nenas e nenos do colexio de San Xoán poden colaborar para axudar a poboación do Sahel.

O venres ás 13´10 h  levárase a cabo a carreira solidaria.

2ª e 3ª semana: Identificación de emocións.

A 1ª habilidade necesaria para solucionar problemas interpersonaias é “saber distinguir ás emocións”

Obxectivos:

      -      Aprender a coñecer os sentimentos dos outros, observándoos e escoitándoos

· Coñecer a linguaxe da cara ou do corpo para expresar unha determinada emoción e comprendela.

E.I. e 1º ciclo:

Identificar as tres emocións básicas: alegría, tristeza, enfado. O importante desta actividade é que os alumnos/as fagan  conscientes e saiban “ler” estas emocións e que comprendan que segundo o estado emocional do outro, ten que ser distinto o modo de dirixirnos a el ou ela.

1.- Ensinar ao alumnos/as os debuxos das amocións a traballar, e preguntarlles que están sentindo (alegría, tristeza, enfado) e por que o saben.

2.- Ensinar outras fotos de xente alegre, triste ou enfadada para que recoñezan as emocións.

3.- Pedirlles que imiten, con respecto, ao seu pai, nai ou algún mestre, cando lle dan unha orde; p.e. “apaga a tele”, “imos recoller”, “vai mercar unha barra de pan”, “abrimos o libro pola páx 23”, etc. Que digan cada orde con dous tonos diferentes: natural e alegre, e cun tono enfadado.

4.- Dáselles un papeliño secreto cunha emoción , os alumnos/as teñen que representala e os demais intentar adivíñala.

5.- Pedir aos que queran facelo voluntariamente, que conten a última vez que se enfadaron con alguén e por que foi; e a última vez que estiveron tristes e por que foi.

Pódense ampliar as emocións con asombro, medo e vergoña.
2º e 3º ciclo:

Traballar 8 emocións: alegría, tristeza, enfado-ira, asco, asombro, medo, vergoña interese e aburrimento.

Poden traballar calquera das actividades suxeridas para o 1º ciclo pero con todas as emocións.

1.- Xogar a que o mestre ou compañeiros non escoitan. Os alumnos/as teñen que facer únicamente xestos para que o mestre identifique a emoción correspondente: ¿como podes facer para que eu saiba que estás asustado?

2.- Xogar a que o mestre ou compañeiros non ven. O mesmo que o anterior: ¿como podes facer para que eu saiba que estás avergoñado?

Explicar  que o oído nos sirve non solo para percibir ruidos que acompañan a algunhas emocións, senon tamén para distinguir o tono con que alguén nos di calquera cousa.

3.- Repartir  tarxetas das distintas emocións e o alumnado ten que representar con xestos e son, pero sen palabras a emoción que lles tocou. Os demáis intentan adivinar de que emoción se trata.

4.- Utilizar o tono, xesto e son axeitados nas distintas frases:

· Saquei un dez en lingua. (alegría)

· Perdín o reloxo que me regalaron polo meu cumple. (tristeza)

· ¡Mentireiro! Dixechesme que me ías prestar a bici. (enfado)

· ¡Que sorpresa! Atopeime cun amigo que crín que estaba en Madrid. (asombro)

· Onte estaba eu solo na casa e escoitei uns pasos no baño.(medo)

· Xogamos ao fútbol cuns nenos máis pequenos que nós e gañaronnos 3-0.(vergoña)

· Puxeron un documental de animais de África e o vín sen moverme do asento.(interese)

· Na clase de Sociais non me enterei ne nada.(aburrimento)
No CCP no ceip San Xoán de Filgueira , a 10 de febreiro 2009.

